
 
Nuuk 13.10.2017  

 

Inatsisartut suleriaasianni § 37 naapertorlugu matumuuna imaattunik apeqquteqaatinik 
Naalakkersuisunut saqqummiussivunga: 

 

Apeqqutit: 

1. Namminersorlutik Oqartussat avataaniit siunnersorneqarnermut ukiumut 

qanoq annertutigisumik aningaasartuuteqartarpat? 

2. Namminersorlutik Oqartussat suliffeqarfinnut siunnersuisartunut nunatta 

avataani angerlarsimaffeqartunut aningaasat qanoq amerlatigut 

atortarpaat? 

3. Namminersorlutik Oqartussat suliffeqarfinnut siunnersuisartunut nunatsinni 

angerlarsimaffeqartunut aningaasat qanoq amerlatigisut atorneqartarpaat? 

4. Namminersorlutik Oqartussat ataanni sulisut qassit nunatta avataani 

angerlarsimaffeqartunut atorfigitinneqarpat, taakkununngalu akissarsiat 

katinnerat qanoq annertussuseqarpa?  

i. Tassani immikkut paaserusunnarput ingerlatseqatigiiffiit 

Namminersorlutik Oqartussanik tamakkiisumik ilaannakortumillu 

piginneqataaffigisaat qassinik nunani allani angerlarsimaffeqartunik 

nunatta avataani atorfeqartitsinersut, aningaasallu qanoq 

annertutigisut taakkununnga akissarsiaritinneqartarnersut. 

(Inatsisartuni ilaasortaq Vivian Motzfeldt, Siumut) 

 

Tunngavilersuut: 

Ilisimaneqartutut Namminersorlutik Oqartussat avataaniit siunnersorneqarnermut aningaasat 
atortagaat ikigisassaanngillat. Taamaammat paaserusunnarpoq aningaasat qanoq amerlatigisut 
suliffinnut siunnersuisartunut nunatta avataani angerlarsimaffeqartunut atorneqartarnersut qanorlu 
amerlatigisut suliffeqarfinnut nunatsinni angerlarsimaffeqartunut atorneqartarnersut,.  

 

Taamatuttaaq paaserusunnarpoq Namminersorlutik Oqartussat nunatta avataani 
angerlarsimaffeqartut sulisut qassit atorfeqartinneraat, minnerunngitsumillu ingerlatseqatigiiffiit 
Namminersorlutik Oqartussanit pigineqartut piginneqataaffigineqartulluunniit qanoq amerlatigisunik 
nunatta avataani atorfeqartitsinersut, aningaasallu qanoq amerlatigisut atorneqarnersut.   

  

Kissaatigaara apeqqutima ullut suliffiusut qulit iluanni akineqarnissaat. 

 


